
Dankesgedanken 
 
Vor e paar Daach hott misch moin ahle Kummbeer Hubert oogerufe, er wollt mir unn de 
gons Familie scheene Weihnachte wünsche. Unn wie merr su mettenonner gebabbeld 
hawwe unn vumm Hinkelsche uffs Giggelsche kumme sinn doo seeder uff oomol: Han-
nes, ist es ein Zufall, dass im Wort „Gedanke“ das Wort „Dank“ versteckt ist?  
Isch habb enn Aachebligg noochgedenkd unn donn gesaad: Dess konn soi.  
De Hubert druff: Und warum ist das so? Wohl deshalb, weil aller Dank und jedes Dan-
keschön damit beginnt, dass man an jemand denkt. 
Ja, saach isch, doo hosde recht. E Donkeschee dut doodemett oofonge, dass merr onn 
jemond denke unn sisch vorstelle dut, wie der odder die su iss, su leibt unn lebt. Unn 
donn kimmt oom de Gedonke, dass er odder sie e Donkeschee verdiend hott unn vil-
leischd aach e Geschenk, enn Strauß Blumme oder e Flasch Woi.  
De Hubert: Ja, zuerst der Gedanke und dann der Dank, das ist doch schön, wie sich so 
etwas ergibt, oder? 
Ja, saach isch, meddem Geschenk isses joo su ähnlisch, weil … 
De Hubert hott misch unnerbroche: Weil das Wort Geschenk vom Einschenken kommt. 
In einer Gastwirtschaft, in einer Schenke, wird eingeschenkt. Und gemeinsames Essen 
und Trinken gehört ja auch oft zum Danke sagen, man lädt die Familie oder Freunde 
ein, man schenkt die Gläser voll und stößt mit ihnen an. Weißt du übrigens, woher die-
ser Brauch kommt? 
Isch habbs nitt gewusst unn doo seet de Hubert: In den Kreisen, in denen man nie 
wusste, ob der Gegenüber einen vergiften wollte, stieß man die übervollen Becher oder 
Gläser so an, dass der Wein oder was immer sich in den Gefäßen befand, über-
schwappte und sich in das andere Gefäß ergoss. So war sichergestellt, dass alle das-
selbe Getränk hatten – und wer will sisch schon selbst vergiften! 
Heit isses onnersders, saach isch, merr vergift sisch nitt vor alle Leit. Awwer immer 
widder dun die Gläser klinge und dess heeßt, mir sinn uns gut. 
De Hubert hott gesaad: Hosde e voll Glas in de Näh? 
Naa, gebb isch ze Ontwort, e halb voll Glas. 
Isch habb de Hubert dorschs Telefon vor merr geseh meddem Glas in de Hond unn 
heer wie er seet: Dann heben wir es hoch und trinken uns zu, fernab, aber dennoch mit 
allen guten Wünschen. 
Prost, Hubert, saach isch, jetz awwer aach ferr disch alles Gute, e schee Weihnachde 
unn bleib merr im neie Johr gesund. Unn e Donkeschee ferr doin Ooruf, weil ess dut 
merr immer gut, medder ze babbele. Bis bald, unn villeischd kimmsde joo aach widder 
mol nooch Flerschem. 

